
HEYDAR ALIYEV SUMMIT IN AZERBAIJAN SCULPTURE AZƏRBAYCAN 

HEYKƏLTƏRAŞLIĞINDA HEYDƏR ƏLİYEV ZİRVƏSİ 

Emil Raul oğlu Ağayev 

ADPU-nun nəzdində Azərbaycan Dövlət Pedaqoji Kolleci “İncəsənət və fiziki tərbiyə” fənn birləşmə 

komissiyasının müəllimi 

ORCID: 0000-0001-9354-0839 

Emilaghayev93@mail.ru 

ÖZET 

Azərbaycan heykəltəraşlıq tarixinə diqqət yetirsək, daima dahi şəxsiyyətlərin obrazlarına müraciət 

edilmişdir. Material, faktura, texnika, üslub və ən əsası obraz həlli heykəltəraşlarımız üçün əsas vəzifə 

olmuşdur. Müasir Azərbaycan heykəltəraşlıq tarixinə diqqət yetirsək Ümummilli Lider Heydər Əliyevin 

monumental və dəzgah növlərində yaradılan sənət nümunələri ölkəmizdə və xarici ölkələrdə ucaldılmışdır. Dahi 

şəxsiyyətin ikonoqrafik portretləri heykəltəraşların yaradıcılığında sevə-sevə müraciət etdikləri obrazdır. Bu 

məqalədə Ömər Eldarov, Natiq Əliyev, Aslan Rüstəmov, Şərif Şərifov, Nəriman Məmmədov, Fuad Salayev 

yaradıcılığında mühüm yer tutan dahi şəxsiyyətin heykəlləri təhlil edilmişdir. 

Açar sözlər:Azərbaycan, Heydər Əliyev, heykəltəraşlıq, obraz, zirvə 

ABSTRACT 

If we pay attention to the history of Azerbaijani sculpture, images of great personalities have always 

been addressed. Material, texture, technique, style and, most importantly, image resolution have been the main 

task for our sculptors. If we pay attention to the history of modern Azerbaijani sculpture, the national leader 

Heydar Aliyev's monumental and bench sculpture examples have been erected in our country and in foreign 

countries. The iconographic images of the genius are the images that sculptors often refer to in their creations. 

In this article, the statues of the genius who played an important place in the works of Omar Eldarov, Natig 

Aliyev, Aslan Rustamov, Sharif Sharifov, Nariman Mammadov, and Fuad Salayev were analyzed. 

Keywords: Azerbaijan, Heydar Aliyev, sculpture, image, peak 

Dahi şəxsiyyətlər zaman keçsədə özləri gördükləri işlərlə daima xatırlanır. Müasir Azərbaycanın 

qurucusu Ümumilli Lider Heydər Əliyev yaşayan tarix, vətənini sevən istedadlı siyasətçi kimi dünyaya səs 

salmışdır. Azərbaycan incəsənəti ilə daima maraqlanan, incəsənət xadimləri ilə dostluq edən Heydər Əliyev 

vəfatından sonra yaradılan heykəltəraşlıq əsərlərində gələcək nəsillər üçün ölkənin və dünyanın bir çox 

yerlərində ucaldıldı. 

Azərbaycan heykəltəraşlığında Heydər Əliyev obrazı Ömər Eldarov yaradıcılığında mühüm yer tutur. 

Bəlkə də Ömər Eldarov yeganə sənətkardır ki, Ulu Öndərin naturadan obrazını yaratmaq xoşbəxtliyinə nail 

olmuşdur. Müstəqil Azərbaycan dövlətinin yaradıcısı Heydər Əliyevin Fəxri Xiyabandakı abidəsinin müəllifi 

məhz Ömər Eldarovdur. Ömər Eldarovun sözlərinə görə, Ümummilli Liderin vəfatından sonra Ulu Öndərin 

xatirəsinə qoyulacaq abidənin yerini müəyyən etmək üçün İlham Əliyev heykəltəraşı Fəxri Xiyabana  dəvət 

etmiş, abidənin yeri müəyyənləşdiriləndən sonra isə gərgin iş prossesinə başlanılmışdır. Görkəmli tişə ustamızın 

təqdim etdiyi bir neçə eskizlərin arasında seçim məhz xəritə fonunda təsvir edilmiş obrazın üzərində 

qərarlaşmışdır. Birinci fəxri xiyabanda Heydər Əliyevin məzarüstü abidəsində vətənini sevən lider obrazı 

təqdim edilmişdi. Arxa fonda xəritəmizin təsviri isə Azərbaycanın bütövlüyünə işarədir. Postament və arxa 

fonda yaradılan süjet, barelyef və qorelyeflər isə kompozisiyanı tamamlayır. Ömər Eldarovun Heydər Əliyevə 

həsr etdiyi digər heykəltəraşlıq əsərləri isə Naxçıvan, Qobustan, Qubada ucaldılmışdı. 

 

İLL 1.Ömər Eldarov “Heydər Əliyevin qəbirüstü abidəsi” 

Ulu Öndər obrazına ölkə heykəltəraşları ilə yanaşı, xarici tişə ustaları da öz yaradıcılıqlarında müraciət 

etmişlər. 2005-ci il may ayının 10-da açılışı ümumxalq şənliyinə çevrilən, Heydər Əliyev Sarayının qarşısında, 

Ümummilli liderin şərəfinə ucaldılan möhtəşəm abidə Bakının ən gözəl monumental heykəltəraşlıq 

nümunlərindəndir. Abidənin məhz burada yerləşdirilməsinə səbəb, bu möhtəşəm sarayın, eləcə də bu bağın 

əsasının hələ Ümummilli Liderin Azərbaycana 70-ci illərdə rəhbərlik etdiyi dövrlərdə qoyulmasıdır. Ulu 

öndərin xarakterik cizgilərini özündə əks etdirən heykəlin müəllifləri Rusiyanın məşhur heykəltəraşları Mixail 

Noqin və Salavat Şerbakovdur. Bir anlıqdan hiss edilir ki, müəlliflər tarixi şəxsiyyətin obrazını olduğu kimi 

yaratmaq üçün əsər üzərində gərgin yaradıcılıqla işləyiblər. 5,2 metr hündürlüyü olan tunc monument abidə 6 

metr hündürlüyü olan qranit postament üzərində yerləşdirilmişdir. Heykəlin ağırlığı 2,4 tona yaxındır. 

Postamentin və obelisklərin istehsalı zamanı beton qatqısız böyük qranit parçasından istifadə olunmuşdu. 

Abidənin ümumi hündürlüyü təxminən 12 metrdir. Tuncdan tökülmüş bu abidə-heykələ müxtəlif bucaqlardan 

diqqət yetirdikcə əsərdə yeni çalarlar görür, bəşəri duyğulara, qranit xarakterə və dahiliyə valeh olursan. Bəhs 

etdiyimiz heykəltəraşlıq abidəsi memarlıqla heykəltəraşlığın ideal sintezidir, desək yanılmarıq. Kompleksin 

kompozisiyası pilləli teatr səhnəsini xatırladır. Bütöv parkın mərmərdən ibarət olduğunu nəzərə aldıqda 

monumentin yerləşdiyi məkanın da pilləli mərmərdən ibarət olması əsərə xüsusi zövq vermişdir. Sanki kürsülük 

meydanın davamıdır. Müxtəlif istiqamətlərdən fiqurun siluetinə, xüsusən heykəlin özünə diqqət yetirən hər kəs 

abidənin yenilməz, mübariz, cəsur bir insana həsr olunduğunu hiss edir. 

 

 



 
1

st BİLSEL INTERNATIONAL TRUVA SCIENTIFIC RESEARCHES and INNOVATION CONGRESS  

25-26 AUGUST 2023, ÇANAKKALE/TÜRKİYE 

 

 
 

 
https://bilselkongreleri.com/ 

 

537 

İLL 2. Mixail Noqin və Salavat Şerbakov “Heydər Əliyev Sarayının qarşısında Ümummilli Liderin 

şərəfinə ucaldılan abidə” 

Azərbaycan heykəltəraşlığında Heydər Əliyev obrazına müraciət edilən ilk sənətkarlardan biri Natiq Əliyev 

olmuşdur. Heykəltəraşın müəllifi olduğu, Ukraynada ucaldılan əsərdə bütün qətiyyətini özündə cəmləmiş olan 

bu monumentin postamenti qranitdən hazırlanmış, ölçüsü isə 1.6 metrə bərabərdir. Postamentin üzərində 

Ukrayna dövlət dilində “Azərbaycanın Ümumilli Lideri Heydər Əlirza oğlu Əliyev” yazılmışdır. Hündürlüyü 

2.65 sm. çatan abidənin özü isə bürüncdən tökülmüşdür. Müxtəlif istiqamətlərdən fiqurun siluetinə, xüsusən 

heykəlin özünə diqqət yetirən hər kəs abidənin yenilməz, mübariz, cəsur siyasətçi obrazını canlandırdığını 

anlaya bilər. Ulu Öndərə ithaf olunmuş bir sıra əsərlərdəki kimi burada da dövlət xadimi klassik geyim 

üslubunda təsvir olunmuşdur. Obrazın anatomik cəhətdən uğurlu olması da diqqəti özünə cəlb edir. Ümummilli 

Liderin sağ əlinin yumruq şəklində sıxılmış, sol əlinin isə kürsü üzərində təsvir olunduğunu görə bilərik. 

Ümumilikdə qeyd edə bilərik ki, əlinin yumruqvari sıxılmış olması Ulu Öndərin həyatının bir parçasının obrazı 

kimi canlandırılmışdır. Əsər Ulu Öndərimizin adını daşıyan parkda yerləşdirilmişdir.  Abidədə diqqəti cəlb edən 

elementlərdən biri də onun kürsülüyüdür. Kürsülüklə fiqur bir-biri ilə çox gözəl uzlaşır. Burada kürsülük 

meydanın təbii davamı kimi görünür. Buna onun meydanın üzlük lövhələri ilə eyni rəngdə olması xeyli kömək 

edir.  

İLL 3.Natiq Əliyev “Kiyevdə Ulu Öndərin adını daşıyan parkda ucaldılmış Heydər Əliyevin möhtəşəm 

abidəsi” 

Heykəltəraş Aslan Rüstəmov tərəfindən yaradılmış Ümummilli Lider obrazını izlədikdə, obrazın orta 

yaşlarında enerjili və Azərbaycanın gələcəyi və rifahı uğrunda mübarizə aparacaq gücdə, ambisiyalı olduğunun 

şahidi ola bilərik. Postamentinin qranitdən, Ümummilli Lideri Heydər Əliyevin özünün təsvir olunduğu abidə 

isə tuncdan tökülmüşdür. Əsərdə Ulu Öndərin üzərində əyləşdiyi oturacaq da diqqət çəkir. Bürüncdən 

hazırlanmış kreslo üzərində  əyləşmiş Ümummilli Lider obrazı sol ayağı, sağ ayağının üzərinə qoyulmuş halda 

yaradılmışdır. Bu da özü-özlüyündə əsərə alicənablıq bəxş etmiş amillərdəndir. Əlləri birləşmiş halda 

ayaqlarının üzərində təsvir olunmuş Ümummilli Liderimizin üz cizgilərində alicənab şəxsiyyəti, dərin 

vətənpərvərliyi, müdrikliyi, idarəetmə bacarığı, yorulmaz fəaliyyəti ilə böyük şöhrət qazanmış bir lider 

keyfiyyətləri görə bilərik.  

                  

İLL 4.Aslan Rüstəmov “Xətai rayonu Heydər Əliyev adına istirahət parkında ucaldılmış Ümummilli Liderin 

abidəsi” 

Azərbaycan Respublikasının Prezidenti cənab İlham Əliyevin ölkəmizin digər bölgələrinə olduğu kimi 

Sumqayıta də hər zaman yüksək diqqət və qayğısı daim hiss olunmaqdadır. Bu qayğının bariz nümunəsi 

Prezidentimizin Sumqayıta mütəmadi olaraq etdiyi rəsmi səfərlərdir və 2016-cı il 27 sentyabr Sumqayıta səfəri 

zamanı şəhərin hərtərəfli inkişafını əks etdirən açılışlar həyata keçirmişdir.  Bu səfər Sumqayıt tarixinə qızıl 

hərflərlə yazılmış, şəhərin ən möhtəşəm memarlıq abidəsi sayılan, Ümummilli Liderimizin adını daşıyan 

Heydər Əliyev Mərkəzinin yeni binasının və binanın qarşısında ucaldılan Ulu Öndərin abidəsinin açılışı da 

məhz bu səfər zamanı baş tutmuşdur. Abidənin müəllifi heykəltəraş Nəriman Məmmədov olmuşdur. Postamenti 

və abidənin mərmərdən hazırlanması təsadüfü deyildi. Buna səbəb bəyaz rəngdə olan Heydər Əliyev 

Mərkəzinin abidə kompleksinin fonunda olmasıdır. Parkın ərazisinin də ağ plitələrlə örtülməsi həmçinin ümumi 

görüntünün olduqca harmonik olmasına gətirib çıxarmışdır. Burada heykəltəraş qarşısına qoyduğu məqsədin 

öhdəsindən layiqincə gələrək, qartal baxışları həmişə əngin səmaları gəzən, hər zaman uzaqlara baxan əzəmətli 

Heydər Əliyev obrazını yarada bilmişdir. Monumentin ümumi ölçüsü 4 metrə yaxındır. 

 

İLL 5.Nəriman Məmmədov “Sumqayıtda ucaldılan Heydər Əliyevin abidəsi” 

Azərbaycan heykəltəraşları arasında öz yaradıcılığında Ümummilli Lideri obrazlarını dəfələrcə işləmiş 

heykəltəraşlardan biri də Fuad Salayev olmuşdur. Heydər Əliyev tək Azərbaycan səviyyəsində deyil, keçmiş 

ittifaq səviyyəsində, hətta Qərb miqyasında sözünün keçəri, çəkisi olan lider idi. Bütün bu keyfiyyətlər özünü 

Fuad Salayevin yaratmış olduğu abidələrdə göstərir. 

Heykəltəraşın Ümummilli Liderə həsr etdiyi əsərlərindən biri Suraxanı rayonunda yerləşən Heydər 

Əliyev Mərkəzi qarşısında bürüncdən ucaldılan abidədir. Abidənin qranitdən olan postamenlə birgə ölçüsü 4 

metrdir. Fuad Salayevin Ulu Öndərin şərəfinə ucaltdığı bütün abidələrdə olduğu kimi bu heykəl də qeyri-adi 

kompozisiyası ilə fərqlənir. Belə ki, abidənin arxa fonunda yaradılmış qövs günəşin doğmasını, yağışdan 

sonrakı göyqurşağını ifadə edir. Bu qövs Azərbaycan xalqının, Azərbaycan dövlətinin taleyinə günəş kimi 

doğan şəxsiyyətə bir işarədir. Eyni zamanda qövs siyasi xarakter daşıyaraq birləşdirici rolunu oynayır, 

beynəlxalq əməkdaşlığı, xarici əlaqələri simvolizə edir. Obrazın rahat duruşu, pəncəyini çıxararaq əlində 

tutması onun rahatlığından, sabaha əminliyindən və artıq dövlətin parlaq gələcəyi naminə bütün lazımi 

məsələləri yoluna qoymasından xəbər verir. Pencəyin üzərində olan qırışların xırdalıqla işlənməsi, geyimin diz 

və dirsək hissəsindəki bükmələr obrazın reallığını daha da artırır. Liderin özünə əmin, eyni zamanda rahat 

duruşu onun sadə xalqın nümayəndəsi olduğuna və bu xalqın daima yanında olmasının göstəricisidir. Fuad 

Salayev burada xalqın gələcəyi üçün əlindən gələni əsirgəyəmən rəhbər obrazına həyat verib. Doğan günəşin 

səbəbkarı məhz bu şəxsiyyətdir. 

 

  

 

İLL 6. Fuad Salayev “Heydər Əliyevin abidəsi” 

Ümummilli Lider Heydər Əliyev daima xalqın qəlbində yaşayacaq, gələcək nəsillər isə onu “Azərbaycanın 

qüdrətli oğlu” kimi xatırlayacaqdır……. 

